MGA TALAMDAN SA PAGTUON-NGA-MAKAPATIN-AW
SA UNA UG IKADUHANG MGA HARI

MAHINUNGDANONG MGA PAMAHAYAG

Morag kasaysayan sa mga hari sa Israel
ang mga basahon sa 1 ug 2 Hari;
sa pagkatinuod, gisulat ang 1 ug 2 Hari sa pagdasig
sa Espiritu Santo sa paagi nga may kalabotan
sa walay kataposang pamatigayon sa Dios, nga gipadayag
ug gipasabot pinaagi sa tipolohiya ug gituman
sa piniling katawhan Niya dinhi sa yuta.

Ang tinuod nga Cristohanong kinabuhi
alang sa pagtukod sa iglesia nga templo sa Dios kinabuhi
man ni Cristo nga gilansang sa krus ug nabanhaw
nga Espiritung taghatag-og-kinabuhi nga gitukod nganhi
sa atong pagkatawo aron mapahiuyon ta sa Iyang kamatayon
pinaagi sa gahom sa Iyang pagkabanhaw aron mabag-o adlaw-adlaw
ug matransporma gikan sa himaya ngadto sa himaya
aron mahimaya Siya diha sa iglesia.

Nilukop sa templo sa Dios ang himaya sa Dios—
ang Dios nga napadayag diha sa kasanag,
nga nagtimaan nga ang himaya sa Dios,
nga tiunayng may kalabotan sa pamatigayon sa Dios
ug naumol nganha sa mga balaan,
mahimong himaya sa Dios diha sa iglesia ug ni Cristo Jesus
ngadto sa tanang kaliwatan, ug sa walay kataposan
ang tibuok syudad sa Bag-ong Jerusalem
naay himaya sa Dios, nga mao ang Dios mismo
nga nisidlak pinaagi sa syudad.

Ang mga mananaog sa Bag-ong Tugon mga hari gyod
nga nakadawat sa kadagaya sa grasya
ug sa gasa sa pagkamatarong aron maghari diha sa kinabuhi;
aron makahari diha sa kinabuhi, magpasakop gyod ta sa pagbuot
sa Espiritu, ug magpahimulos gyod ta sa presensya sa Ginoo,
nga naglakip sa pagbulot-an, pagpauswag,
ug pagpanalangin sa Ginoo.



1 UG 2 MGA HARI

Mensahe 1

Ang Tiunayng Pinadayag sa 1 ug 2 Hari
kalabot sa Pamatigayon sa Dios
nga Gipadayag ug Gipasabot pinaagi sa Tipolohiya

Basahong Kasulatan: Efe. 1:10, 22-23; 3:9; Col. 2:9; 3:11; 1 Tim. 1:4;
1 Hari 2:11-12; 6:1-2

I. Basahon sa pamatigayon sa Dios ang Biblia—Gen. 1:1, 26-28; Bug.
21:1-2, 9-11:

A. Ang tibuok Biblia, ang Daang Tugon ug ang Bag-ong Tugon, una,
hulagway sa pamatigayon sa Dios ug unya hingpit nga pagpatin-aw
ug katumanan sa pamatigayon sa Dios—Efe. 1:10; 1 Tim. 1:4.

B. Rekord ang Biblia sa diosnong pinadayag kalabot sa walay katapo-
sang pamatigayon sa Dios, nga si Cristo maoy sentro ug realidad—
Juan 14:6; Col. 1:15; 3:11:

1. Si Cristo ang pagkalawas sa Tulo-usang Dios, ug ang iglesia mao
ang Lawas ni Cristo—2:9; Efe. 1:22-23.

2. Si Cristo ug ang iglesia maoy sukaranong estruktura sa Biblia—
Efe. 5:32.

C. Ang pamatigayon sa Dios, ang yawe sa Biblia, mao ang Tulo-usang
Dios lakip na sa Iyang plano ug pagpahaluna nga ipaambit ang Iyang
Kaugalingon diha sa Iyang Diosnong Trinidad nganha sa Iyang
pinili, tinubos, ug gipanganak pag-usab nga katawhan ingon nga
ilang kinabuhi, sangkap sa kinabuhi, ug tanan aron himoon silang
hiniusang pagpadayag Niya, una ingon nga Lawas ni Cristo ug sa
kataposan ingon nga Bag-ong Jerusalem—Efe. 3:9:

1. Kon makita nato nga ang pamatigayon sa Dios maoy yawe sa
Biblia, gamiton nato kining yaweha sa pagtuon nato sa tanang
basahon sa Biblia.

2. Kon makita nato kining yaweha ug gamiton kini, kon unsa ang
Biblia alang sa Dios mao sab kini alang nato—ang pinadayag sa
diosnong pamatigayon—Luc. 24:44-46.

II. Dili ang mga hitabo sa kasaysayan ang gitagad sa 1 ug 2 Hari
kondili ang tiunayng pinadayag ning mga basahona:

A. Ang tiunayng pinadayag sa kasaysayan segun sa rekord sugod sa
Josue hangtod sa Ester nagpadayag kanato kon giunsa pagtuman
sa piniling katawhan sa Dios dinhi sa yuta ang walay kataposang
pamatigayon Niya—dJos. 1:1-9; 1 Sam. 16:12-13; 1 Hari 2:11-12; 6:1-2.

B. Morag kasaysayan sa mga hari sa Israel ang mga basahon sa 1 ug
2 Hari; sa pagkatinuod, gisulat ang 1 ug 2 Hari sa pagdasig sa
Espiritu sa Dios sa paagi nga may kalabotan sa walay kataposang
pamatigayon sa Dios—Efe. 3:9; 1 Tim. 1:4.

C. Lig-ong mga pamatuod si David ug si Salomon, isip mga hulagway,
nga ang kasaysayan sa mga hari sa Israel may kalabotan sa pama-
tigayon sa Dios, nga kalabot ni Cristo nga pagkalawas sa Dios ug sa
iglesia nga organicong Lawas ni Cristo—Efe. 5:32.

D. Kay lig-on man ang mga papel ni Salomon ug sa templong gitukod
niya sa kasaysayan sa Israel ug dako kaayog bahin nianang kasay-
sayana, nagpamatuod kini nga may kalabotan gyod pag-ayo ang ka-
saysayan sa Israel sa pagtuman sa walay kataposang pamatigayon
sa Dios sa Daang Tugon agig tipolohiya—Luc. 24:44:

1. Malukopon diha sa Bag-ong Tugon ug sa Daang Tugon ang pagka-
sentro ug pagkamalukopon ni Cristo ug sa iglesia sa pamatigayon
sa Dios—Mat. 16:16-18.

2. Makita gyod unta nato nga gisulat ang mga basahon sa kasaysa-
yan segun sa panglantaw sa walay kataposang pamatigayon sa
Dios kalabot ni Cristo ug sa iglesia—Efe. 5:32.

E. Sa pagbasa nato sa 1 ug 2 Hari, makita gyod unta nato ang kadug-
tongan tali sa mga basahon sa kasaysayan sa Daang Tugon ug sa
Bag-ong Tugon; kining kadugtongan mao ang pamatigayon sa Dios
alang ni Cristo ug sa Iyang Lawas—Efe. 1:22-23; 3:17; 4:16.

II1. Nalambigit gyod pag-ayo ang kasaysayan sa Daang Tugon sa pa-

matigayon sa Dios agig tipolohiya—Efe. 3:9; 1 Cor. 5:7; 10:6:

A. Masumbingayong hulagway sa walay kataposang pamatigayon sa
Dios ang Daang Tugon, ug praktikal nga katumanan sa walay kata-
posang pamatigayon sa Dios ang Bag-ong Tugon.

B. Ang mga hulagway sugod sa Genesis hangtod sa Deuteronomio
nagpadayag sa Tulo-usang Dios nga gipakalawas diha ni Cristo
nga sentro ug utlanan sa walay kataposang pamatigayon Niya ug
nagpadayag sab ni Cristo nga panalangin ug tanan sa piniling ka-
tawhan sa Tulo-usang Dios—Deut. 8:7-11.

C. Ang napulog duha ka basahon sa kasaysayan sugod sa Josue hang-
tod sa Ester nagpadayag sa lihok sa Tulo-usang Dios diha sa Iyang
piniling katawhan aron mapanag-iya, mapanunod, ug mapahimus-
lan ang gisaad Niya nga malangkobon-sa-tanan nga Cristo nga
maayong yuta—dJos. 1:1-9, 13; Est. 4:13-14.

D. Ang mga basahon sa pamalak—Job, Mga Salmo, Mga Proverbio,
Ecclesiastes, ug Awit sa Mga Awit—nagpadayag nga si Cristo ang
bugtong-talagsaong kahingpitan nga tinguhaon sa piniling katawhan
sa Dios ug ang bugtong-talagsaong katagbawan nga batonan ug
pahimuslan nila—dJob 42:1-5; Sal. 2:6-12; 8:1; A. A. 1:2-4; 6:1, 10, 13;
8:1, 14.

Makita nato sa napulog pito ka basahon sa panagna sugod sa Isaias
hangtod sa Malaquias, nga nahimong Dios-tawo ang Tulo-usang Dios
aron maghuman sa hingpit nga katubsanan Niya para matuman
ang walay kataposang pamatigayon Niya, nga mahingpit sa bag-ong
langit ug bag-ong yuta—Isa. 9:6; Bug. 21:1.

Ang mga basahon sugod sa Mateo hangtod sa Juan nagpadayag
nga nahikay ug nahingpit na ang Tulo-usang Dios aron mahimong
malangkobon-sa-tanan nga Espiritung taghatag-og-kinabuhi—Juan
1:14; 7:39.

Gipadayag sa basahon sa Mga Buhat ang malangkobon-sa-tanan nga
Espiritung taghatag-og-kinabuhi nga nagpakaylap sa Iyang Kauga-
lingon isip realidad ni Cristo, nga mao ang pagkalawas sa Dios, aron
mapalugwa ang kaiglesiahan sa Dios—1:3, 8; 2:22-36; 4:23-31.
Gipadayag sa mga basahon sugod sa Roma hangtod sa Bugna ang
malangkobon-sa-tanan nga Espiritung taghatag-og-kinabuhi nga
nagtukod sa kaiglesiahan pinaagi sa pagtransporma aron mahimong
organismo sa nahingpit nga Tulo-usang Dios isip Lawas ni Cristo,
nga mahingpit sa Bag-ong Jerusalem nga walay kataposang pag-
dako sa nahingpit nga Tulo-usang Dios—Rom. 1:3-4; 12:4-5; 16:20;
Bug. 21:2, 9-11.

. Gipadayag ug gipasabot pinaagi sa tipolohiya ang tiunayng
pinadayag sa 1 ug 2 Hari:

A. Dili lang hulagway sa tibuok iglesia ang kasaysayan sa Israel kondili

B.

hulagway sab sa pamatigayon sa Dios—1 Tim. 1:4.
Naghulagway ang Israel sa iglesia nga piniling katawhan sa Dios sa
Bag-ong Tugon—1 Cor. 5:7; 10:6:
1. Tuyo sa Dios nga makabaton og hiniusang Lawas—Efe. 1:22-23:
a. Alang ning hiniusang Lawas, nga gihulagwayan sa nasod sa
Israel, giumol sa Dios ang Iyang Kaugalingon nganha sa hini-
usang Israel aron mahimo silang balay sa Dios, ang puluy-anan
sa Dios dinhi sa yuta—FExo. 25:8-9; 40:34.

b. Hulagway sa iglesia nga Lawas ni Cristo kining hiniusang
Israel.

2. Hulagway sa iglesia ang tibuok kasaysayan sa Israel; giaplikar
ni Pablo sa iglesiahanong kinabuhi sa Bag-ong Tugon ang kasay-
sayan sa mga anak sa Israel—1 Cor. 5:7; 10:6.

3. Dunay katawhan ang Daang Tugon—ang Israel—ug dunay ka-
tawhan ang Bag-ong Tugon—ang iglesia; pagbatbat kining duha
ka katawhan sa usa ka butang nga nahuman sa Dios—ang pagka-
human sa pamatigayon sa Dios—Efe. 1:10; 3:9.

C. Naghulagway si David sa nag-antos nga Cristo, ug naghulagway si
Salomon ni Cristo nga gihimaya diha sa gingharian sa Dios ug sa
kasanag niini—1 Hari 2:11-12.

D. Naghulagway ang templo ni Cristo ug sa iglesia nga bugtong-talag-
saong balay sa Dios sa uniberso—Mat. 12:6; 16:18.

E. Nagrepresentar ang propeta nga si Eliseo sa pamatigayon sa Dios sa
Bag-ong Tugon sa tipolohiya; hulagway siya sa Daang Tugon nga na-
ghulagway sa tinuod nga mga butang sa Bag-ong Tugon—2 Hari 4:9.

F.  Si Jezebel, nga labing madumtanong tawo, ang paganong asawa ni
Ahab, hulagway kon unsa si Jezebel sa realidad sa Bag-ong Tugon—
hulagway sa apostasyanhong iglesia—1 Hari 16:31; 19:1-2; 21:23;
Bug. 2:20-23.

G. Sa tipolohiya bulag ang mga palasyo sa hari ug ang templo sa Dios,
samtang usa ra ka balay kining duha sa realidad sa Bag-ong Tugon—
1 Hari 9:15; Efe. 2:21-22:

1. Sa usa ka bahin, kitang mga magtutuo sa Bag-ong Tugon mga
sacerdote nga moalagad ug mosimba sa Dios—1 Ped. 2:9.

2. Sa laing bahin, mga hari ta sa Dios nga maghari alang Niya—
Bug. 1:6, 9; 5:10.

H. Mga hulagway sa mga magtutuo sa Bag-ong Tugon ang mga hari,
kay giluwas man sa Dios ang tanang magtutuo sa Bag-ong Tugon
aron mahimong mga hari—Bug. 1:6, 9; 5:10:

1. Ang mga magtutuo sa Bag-ong Tugon mao gyoy katumanan sa

tipolohiya sa mga hari sa pamatigayon sa Dios—Rom. 5:17, 21.

2. Sa Bag-ong Tugon giluwas ang tanang magtutuo aron mahimong

mga hari ug mga sacerdote—1 Ped. 2:9; Bug. 1:6; 5:10; 2 Tim. 2:12:

a. Nagbuot ang Dios, apan dili Siya direktang nagbuot; nagbuot
Siya pinaagi natong mga magtutuo, nga mga hari—Bug. 20:4,
6; 3:21.

b. Gipanganak ta pag-usab pinaagi sa diosnon, espirituhanon,
langitnon, ug harianong kinabuhi; nagpalingkod kini nato sa
trono aron maghari sa tanang butang—Juan 1:12-13; 3:3, 5;
Bug. 5:10; Rom. 5:17, 21.

. Gibutang sa Balaang Kasulatan ang mga basahon sa kasaysayan
kay, sa tipolohiya, gihatagan man ta niinig tin-awng panan-awon
sa pamatigayon sa Dios; ang pagkamao sa tipolohiya sa Daang
Tugon mao ang pamatigayon sa Dios lakip na ni Cristo ug ang
Iyang Lawas nga sentro ug realidad—Efe. 1:9; 3:9; 5:32.





